
   
 

23. februar 2024 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 

apeqquteqaateqarpunga: 

 

Naalakkersuisunut apeqquteqaatit: 

 

1. Amerluutilinnik passussinermik pikkorissaasarnermut qanoq innersuussinerit ingerlasarpat?  

a. Kikkunnut tulluussagaava?  

 

2. Inuit ikiorserneqarnissaminnik pisariaqartitsisut, inatsi malillugu ikiorserneqarnissaminnik 

pisinnaatitaaffeqartussaagaluit, meeqqat sakkortuumik amerluuteqarnermikkut eqqarotumik 

misissorneqarnissaat ikiorserneqarnissaallu angussagunikkit nittartakkatigut inuit naapittarfii 

aqqutigalugit katersuiniarnernik pilersitsisariaqartartut Naalakkersuisut qanoq isumaqarfigaat? 

a. Qulaani eqqaaneqartoq aallaavigalugu inatsisitigut aaqqiisoqarnissaanik Naalakkersuisut 

naliliinerlutik? 

 

3. Peqqinnissaqarfimmi nakorsianut ilitsersuisartunik amerlanerusunik peqarnissaanik 

pisariaqartitsinersoq Naalakkersuisut nalilerpaat? 

 

4. Pinaveersaartitsinissamut aalasuliaq maannakkut ingerlaartup avataasigut paasititsiniaanermik 

pisariaqartitsisoqarnersoq Naalakkersuisut nalilerpaat? 

 

5. Innuttaasut ikiorserneqarnissamut aammalu akiliutsilluni sanileqarnissamut 

pisinnaatitaaffeqarnermut paasisimasaqarnerat naammattumik qulakkeerneqarnersoq 

Naalakkersuisut qanoq nalilerpaat? 

 

6. Innuttaasunut paasititsiniaalluni nittarsaassinissamik Naalakkersuisut pilersaaruteqarnerlutik, 

taamaasilluni neqeroorutit ersarissarneqarlutik aammalu innuttaasut peqqinnissaqarfiup 

inuttassaqarniarnikkut naammaginartumik inissisimanersoq innuttaasut naatsorsuutigisaanut 

atatillugu paasititsiniaalluni? Akissut tunngavilersoqquneqarpoq. 

 

7. Nakorsiat pisinnaatitaaffii pillugit innuttaasunut paasititsiniaanermik Naalakkersuisut 

pilersaaruteqarnerlutik? Akissut tunngavilersoqquneqarpoq. 

 

8. Naalakkersuisut illoqarfinni sorlerni pinaveersaartitsinissamut ataatsimiitsitalianik 

pilersitsinikuuppat, Naalakkersuisullu ataatsimiitsitaliap sulinerannut eqikkaasinnaappat? 

 

9. Eqqartukkamut tunngasunik allanik soqutiginaatilinnik Naalakkersuisut paasissutissiisinnaappat? 

(Inatsisartunut ilaasortaq Anna Wangenheim, Demokraatit) 

 



   
 

Tunngavilersuut 

Natsinni aammalu nunatta avataanut misissortinnissamut ikiorserneqarnissamullu katersuiniarnerit 

nittartakkatigut inuit naapittarfiini takussaasorujussuupput. Ilaatigut katersuiniarnerit taakkua 

peqqinnissamut inatsi kap. 4. 1 Aallaavigissagaanni pisariaqartussaanngitsutut inissisimaffiginaraluarput. 

 

Peqqinnissaqarfimmi neqeqroorutigineqartut inatsi aallaavigalugu ingerlanneqarnersut nakkutigissallugit 

Naalakkersuisut suliassaraat. Taamaattumik maannakkumut pissutsit ernumanartoqaqisunut 

Naalakkersuisut qanoq isummernersut paasissallugu soqutigaara, imaammammi ilaqutariit meerartalinnut 

ikiorsiinerit pisannginneri ersarissuummat, naak piffissaq ungasinnerusoq eqqarsaatigalugu 

peqqinnissaqarfimmi aaqqissuusseqqinnissanut annikinnerulertussaasut. 

 

Innuttaasut naatsorsuutaat aallaavigineqarnissaat pingaartuuvoq, aammalu paasititsinerit aammalu 

nakorsiat pisariaqartitsivissut ikiorsernissaannut pisinnaatitaaffitsigut ilisimaarinninneq 

siammarternerasigut innuttaasut imminneq ikiorsersinnaanissaannut ikiuinissaq pingaaruteqarluni. 

Taamaattumik siumungaaq suleriarnissamut, nakkutilliinissamut aammalu inatsi piusoq aallaavigalugu 

pissutsinut pitsanngorsaanissamut Naalakkersuisut suliassanik ulikkaarput. 

 

Taamaattumillu aamma innuttaasunut iluaqutaasussamik taamatuttaarlu ammasumik ingerlatsinermut, 

toqqissisimanissaq aammalu tatiginninnissaq anguniarlugu Inatsisartut Inatsisaanni suut 

allanngortittariaqarnersut paasiniassallugit soqutigaara. 

 

Apeqqutit ullut qulit suliffiusut iluanni akineqareersimanissaat kissaatigaara. 

                                           
1 https://nalunaarutit.gl/groenlandsk-lovgivning/2023/selvstyrets-lovbekendtgoerelse-nr-44-af-
26_09_2023?sc_lang=kl-GL 


